ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՄԱՅԻՍԻ 13-Ի N 691-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Ընթացիկ իրավիճակը և իրավական ակտի ընդունման անհրաժեշտությունը
«Հանրային կառավարման բարեփոխումների ռազմավարությունը, 2023-2025 թվականների ճանապարհային քարտեզը և արդյունքային շրջանակը հաստատելու մասին» Կառավարության 2022 թվականի մայիսի 13N 691-Լ որոշմամբ հաստատված Հանրային կառավարման բարեփոխումների ռազմավարության 2023-2025 թվականների ճանապարհային քարտեզով սահմանված Ռազմավարական պլանավորման համակարգի բարելավմանն ուղղված միջոցառումների իրականացումն ընթացքի մեջ է: Հաշվի առնելով այդ գործընթացի կարևորությունը և ներառականությունն անհրաժեշտություն է առաջացել փոփոխելու միջոցառումները և երկարաձգելու սահմանված ժամկետը՝ միջոցառումնեըր պատշաճ իրականացնելու նպատակով:
2. Առաջարկվող կարգավորման բնույթը
Սույն որոշման նախագծով՝
1. «Ռազմավարական պլանավորման շրջանակի ու մեթոդաբանության վերանայում, ներառյալ՝ ձևաչափերի ու ուղեցույցների մշակում» և «Ռազմավարական պլանավորման թվային համակարգի մշակում, ներդրում ու գործարկում, ներառյալ՝ մշտադիտարկման ու գնահատման մոդուլները»  միջոցառումների ժամկետները երկարաձգվում են մինչև 2025 թվականի սեպտեմբեր:
2. N 2 հավելվածի «Ռազմավարական նպատակ 5. Մասնակցային կառավարման համակարգի կայացում ու հանրության հետ արդյունավետ ու թիրախային հաղորդակցության ապահովում» բաժնի «5.2. Կառավարության ռազմավարական հաղորդակցության բարելավում» ենթաբաժնի  1-ին կետը խմբագրվում է հետևյալ ձևակերպմամբ՝ «Ռազմավարական հաղորդակցության հաղորդակարգերի մշակում և ներդնում», հանել «ՀՀ վարչապետի աշխատակազմի «Հանրային կապերի և տեղեկատվության կենտրոն» ՊՈԱԿ» բառերը, «2024 թ. նոյեմբեր» ժամկետը փոխարինել «2025 թ. նոյեմբեր» ժամկետով.
2-րդ կետը խմբագրել հետևյալ բառերով՝ «Ռազմավարական հաղորդակցության կառավարման ֆունկցիոնալ և ինստիտուցիոնալ ճարտարապետության մշակում», հանել «ՀՀ վարչապետի աշխատակազմի «Հանրային կապերի և տեղեկատվության կենտրոն» ՊՈԱԿ» բառերը.
3-րդ կետը շարադրել հետևյալ կերպ՝ «Ռազմավարական հաղորդակցության կառավարման ֆունկցիոնալ և ինստիտուցիոնալ ճարտարապետության ներդնում» , հանել «ՀՀ վարչապետի աշխատակազմի «Հանրային կապերի և տեղեկատվության կենտրոն» ՊՈԱԿ» բառերը, «2024 թ. նոյեմբեր» վերջնաժամկետը փոխարինել «2025թ. դեկտեմբեր» ժամկետով.
4-րդ կետից հանել «ՀՀ վարչապետի աշխատակազմի «Հանրային կապերի և տեղեկատվության կենտրոն» ՊՈԱԿ» բառերը: 
[bookmark: _GoBack]Սույն փոփոխությունները անհրաժեշտ են լուծելու համար  ընթացքում առաջացած խնդիրները և կարիքները:

3. Նախագծի մշակման գործընթացում ներգրավված ինստիտուտները
Նախագիծը մշակել է ՀՀ փոխվարչապետ Մհեր Գրիգորյանի գրասենյակը:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
ՀՀ պետական բյուջեի եկամուտներում և ծախսերում լրացուցիչ ֆինանսական միջոցների անհրաժեշտություն առկա չէ:

5. Կապը ռազմավարական փաստաթղթերի հետ. 
Բխում է ՀՀ կառավարության 2021-2026թթ. ծրագրի «6.  Ինստիտուցիոնալ զարգացում» բաժնից, մասնավորապես՝ «6.1 Ռազմավարական պլանավորում և քաղաքականությունների  մշակում» ենթաբաժնից:
